
Referat frå møtet i fou-utvalet fredag 14. mars 2008 kl 0915-12.00
Til stades: Oddbjørn Bukve (leiar), Jan Olav Fretland, Marit Solheim, Knut Rydgren, Tone Jørgensen, Magne Mæhle, Hans Petter Hustveit, Agnes Landstad (vara for Svein Ølnes) og Georg Arnestad (sekretær). Fråverande: Veronika Hansen og Svein Ølnes

01/08 Godkjenning av innkalling og saksliste

· Bukve ville at utvalet under ”Ymse” skulle ta opp spørsmålet om likestilling med studieutvalet når det gjeld ressursar/godtgjersle til utvalsleiar.
· Jørgensen reiste spørsmålet om det ikkje var laga til for mange saker til møtet

02/08 Orienteringssaker

· Rapport 2007 og planar 2008 til Kunnskapsdepartementet: Den delen som galdt fou og formidling var sendt utvalet til orientering. Utvalet tok dette til vitande.
· Vitskapleg publisering 2007: HSF har ein nedgang i publikasjonspoeng i 2007. I hovudsak skuldast dette bortfallet av musikkterapien. Utvalet bad sekretær om å lage ei meir balansert framstilling av utviklinga i sakspapira. Vitskapleg publisering må òg verte del av handlingsplanen for fou-utvalet.
· Eksternt finansiert verksemd 2007: Det vart lagt fram sak om dette til styremøtet 6.3.08. Fretland gav uttrykk for at framstillinga i sakspapira til fou-utvalet burde leggje vekt på å få fram kva vi er gode på, og kva vi er mindre gode på når det gjeld eksternt finansiert verksemd.
· UH-Nett Vest og forskingssamarbeid: Også denne saka var lagt fram for styret til møtet 6.3.08. Fou-utvalet tek saka til vitande. Det vart peikt på at ein på Vestlandet har fått til forskarskulen WNGER innanfor utdanningsforsking. NFR har no lyst midlar til nasjonale forskarskular innanfor alle felt: http://www.forskningsradet.no/servlet/Satellite?c=MidlerParent&cid=1202816306847&pagename=ForskningsradetNorsk%2FHovedsidemal&progId=1202816306657&visAktive=true
· Nytt om fou-prosjekt/formidling mm
· HSF er saman med Sogn Næring arrangør av ein ”signalkonferanse” i Sogndal må 27 oktober med temaet ”Kan vi lære av suksess?” HSF vil årleg skipe til ein slik konferanse for sterkare å synleggjere høgskulen i omgivnadene

· Sunnfjord Næringsutvikling har engasjert fagmiljøet ved AØR til evaluering/utgreiing om arbeidet (kr 300.000)

· Norgesuniversitetet har løyvd kr 300.000 til utvikling av eit nytt IKT-støtta studietilbod: ”Nynorske digitale læringsressursar”. Frå HSF vil tilsette på Informasjonsbehandlingsstudiet og lærarutdanninga delta aktivt. Grete Netteland, AØR er fagleg ansvarleg.
· Det er sikra finansiering av tre stipendiatar til det planlagde HSF- og VF-forskingsprogrammet om ”Fornybar energi”. Det vert no arbeidd med å skaffe finansiering av professoratet. 
03/08 Strategisk og handlingsplan 2008 for fou-utvalet
Med bakgrunn i framlagde utkast av utvalsleiar og drøfting på møtet 14.12.07 hadde sekretær utarbeidd eit samla framlegg til strategisk plan 2008-2011 og handlingsplan for 2008. 

Utvalet ønskte at det framlagde utkastet skulle justerast slik at den samla planen fekk følgjande inndeling:
1) Strategisk plan  2) Handlingsplan og 3) Tiltak 2008
Utvalet kom med fleire innspel til innhaldet i dei tre delane. Sekretær lagar med grunnlag i dette eit nytt utkast, som skal sirkulere mellom medlemmene i utvalet før det vert lagt fram for utvalet på møtet 14 april.

04/08 Årshjul for fou-utvalet
Med bakgrunn i framlagt utkast og drøfting på møtet 14.12.07 hadde sekretær utarbeidd eit forslag til årshjul for fou-utvalet.

Utvalet godkjende det framlagde utkastet til årshjul.
05/08 Utlysingstekst for to stipendiatstillingar (profesjonsforsking og open stilling)
I styresak 07/75 om fordeling av strategiske fou-midlar for 2008 fekk fou-utvalet tildelt ansvaret for å forme ut forslaget til utlysingstekst av dei to stipendiatstillingane. Rektor hadde laga forslag til utlysingstekst for begge stillingane. 
Bukve la fram endringsforslag for begge stillingane.
Utvalet drøfta dei to forslaga, og gav med grunnlag i dette leiar og sekretær i fullmakt i utarbeide fou-utvalets endelege forslag til utlysingstekstar for dei to stillingane. Det er ønskjeleg at tilsetjingsutvalet kan vedta utlysingstekstane i møte 1. april.
06/08 Arbeidet med forskingsbasert undervisning.

Med grunnlag i innlegga om ulike sider ved forskingsbasert undervisning på Fagdagen i januar la Hustveit fram nokre tankar om og forslag til korleis HSF kan og bør arbeide vidare med forskingsbasert undervisning. Hustveit vil lage eit lite notat om dette. Bukve vil drøfte det vidare arbeidet om saka med leiaren i studieutvalet, Anne-Grethe Naustdal
07/08 Forskingsdagane 2008 og HSF sin fagdag i september
Av tidsomsyn vart saka berre kort drøfta. 
Utvalet er noko forundra over at rektor har bestemt at det skal vere eigen fagdag i haust. Fou-utvalet har tidlegare gitt uttrykk for det er nok med éin slik fagdag i året. Bukve antyda at hausten fagdag eventuelt kan gjerast meir forskingsspesifikk; dvs. at ein legg opp ein dag som primært vender seg til dei ved HSF som er aktive forskarar.
Utvalet kjem tilbake til denne saka på møtet 14. april

08/08 Førstelektorkvalifisering

Saka vart utsett til neste møte. Bukve gav uttrykk for at saksførebuinga om fordeling av udisponerte førstelektormidlar ikkje var tilfredsstillande.

Det vert nytt møte i fou-utvalet måndag 14 april kl 12.15.  I tillegg til dei utsette sakene og nytt forslag til strategisk plan/handlingsplan skal utvalet på dette møtet også drøfte HSF sine strategiske fou-prioriteringar.
